
				এই পাতাটির মুদ্রণ সংশোধন করা প্রয়োজন। 
২৩১ ]
অনন্তর যে সকল পণীকৃত কামী তাহার নিকট উপস্থিত হইয়াছিল, তাহারা সকলেই ঐ কন্যার প্রভাবে ক্ষীণতেজ হইয়াছিল । ৫৮ ।
তাহারা ভুজঙ্গবেষ্টিত চন্দনলতার ন্যায় ঐ কন্যাকে দেখিতেই সমর্থ হয় নাই, স্পর্শ করিতে পারা ত দুরের কথা । ৫৯ ৷
তৎপরে ঐ সুন্দরী কন্যা যৌবনেরও যৌবন প্রাপ্ত হইয়াছিল। তাহার গুরুতর স্তনভারে যেন মধ্যদেশ ভাঙ্গিয়া পড়িবে বলিয়া ভয় হইয়াছিল। ৬০ ৷
তাহার সেই অদ্ভূতরূপ কামসম্ভোগ রহিত হওয়ায় শ্বভ্রোৎপন্ন হেমলতার পুষ্পের ন্যায় নিস্ফল হইয়াছিল। ৬১ ৷
কন্ত্যা কৌতুকাশা বিনোদনের জন্য নানাদেশ হইতে সমাগত চিত্রকর দ্বারা গৃহমধ্যে রাজগণের প্রতিকৃতি করাইয়াছিল । ৬২ ৷
ক্রমে ক্রমে সমস্ত রাজগণের চিত্র বিধান করিয়া ঐ কন্যা বিম্বিসারের রূপই কন্দপের ন্যায় জ্ঞান করিয়াছিল। ৬৩ ৷
তাহাকে দেখিয়াই সহসা কন্যার মনোভাব উদ্ভূত হইয়াছিল এবং কৌতুহলবশতঃ সেই চিত্রকরকে জিজ্ঞাসা করিয়াছিল, ৬৪ ।
সখে ! প্রীতিলতার পক্ষে বসন্তস্বরূপ এই রাজাট কে ? ইহঁর সুধাময় কান্তি আমার লোচনদ্বয়ের অতিশয় প্রীতিপ্রদ হইতেছে । ৬৫ ৷
কোন ধন্য নারী ইহার প্রণয়ভাগিনী হইয়াছে ? সে নিশ্চয়ই উৰ্ব্বশীর সৌভাগ্যগর্বর্বকেও সংহার করিয়াছে ৷ ৬৬ ৷
কন্য। এইরূপ জিজ্ঞাসা করিলে, চিত্রকর তাহাকে বলিয়াছিল, ইনি রাজা বিম্বিসার । ইনি পুণ্যসম্পদের সারস্বরূপ । ৬৭ ৷
স্বৰ্গবাসী দেবগণ ইহার শৌর্য্য ও রূপের তুলনায় গ্রাহ হন না। বোধ করি, মন্মথও ইহঁর সম্মুখে মনোরথভাজন হন না । ৬৮।
চিত্রকর এই কথা বলিলে, কন্য। ভূপালের দিকে লোচন নিক্ষিপ্ত

